
2018 воын “Газпром межрегионгаз” компания чукӧр сетӧ Коми Республикалы 2 миллиард шайт мында инвестиция

Та йылысь Коми Республикаса Юралысь Сергей Гапликовлы юӧртіс “Газпром межрегионгаз Ухта” ИКК-са (ичӧт кывкутан котыр) медыджыд директор Павел Курлыгин. Удж серти аддзысьлігӧн найӧ вӧчисны регионса Веськӧдлан котыркӧд 2017 вося ӧтувъя удж серти кывкӧртӧдъяс да видлалісны 2018 во вылӧ планъяссӧ.

“Газпром межрегионгаз” компания чукӧрсӧ Коми Республикаын петкӧдлӧны “Газпром межрегионгаз Ухта” ИКК да “Газпром газораспределение Сыктывкар” АК (акционер котыр) предприятиеяс. Кыдз пасйис Павел Курлыгин, 2017 воын вӧлі збыльмӧдӧма некымын ыджыд проект, сьӧм овмӧс да экономика боксянь воӧдчӧма став петкӧдласъясӧдз, вевтыртӧма производство серти планъяссӧ. Биару нуӧм-вайӧм да вузалӧм серти плансӧ вевтыртӧма 15% вылӧ.

2018 воын Коми Республикаӧс биаруӧн могмӧдан уджтассӧ кутасны збыльмӧдны водзӧ. Уджтас серти “лӧз ломтассӧ” кӧсйӧны вайны-нюжӧдны шӧр да лунвыв районъясӧдз, сідзжӧ и войвывса Воркута карӧдз.

“2017 воын лӧсьӧдім некымын ыджыд проект, 2018 воын заводитам найӧс пӧртны олӧмӧ. Коми Республикаса лунвылын – Визин сиктӧдз, сідзжӧ – Кӧрткерӧс, Сосногорск да Сыктывдін районъясӧ кутас воны биару”, - висьталіс “Газпром межрегионгаз Ухта” ИКК-са медыджыд директор.

Павел Курлыгин сідзжӧ юӧртіс, мый 2017 вося ӧшым тӧлысьӧ “Газпром межрегионгаз” компания чукӧрса медыджыд директор Кирилл Селезнёв вынсьӧдіс 2018 во вылӧ инвестиция серти лимитъяс. На серти Коми Республикалы вичмас 2 миллиард шайт. Тайӧ петкӧдласыс инвестиция ыджда серти странаын мӧд места вылын.

Коми Республикаса Юралысь Сергей Гапликов аттьӧаліс “Газпром межрегионгаз” компания чукӧрӧн юрнуӧдысьяссӧ бура ӧтув уджалӧмысь да висьталіс, мый 2018 во вылӧ став ӧтувъя плансӧ тшӧтш артмас збыльмӧдны.

В 2018 году Группа компаний «Газпром межрегионгаз» инвестирует в Республику Коми 2 миллиарда рублей
Об этом Главе Республики Коми Сергею Гапликову сообщил Генеральный директор ООО «Газпром межрегионгаз Ухта» Павел Курлыгин. В ходе рабочей встречи были подведены итоги совместной с Правительством региона деятельности в 2017 году и рассмотрены планы на 2018 год.
На территории Республики Коми Группа компаний «Газпром межрегионгаз» представлена дочерними предприятиями ООО «Газпром межрегионгаз Ухта» и АО «Газпром газораспределение Сыктывкар». Как отметил Павел Курлыгин, в 2017 году реализован ряд крупных проектов, достигнуты все финансово-экономические показатели, перевыполнены производственные планы. По транспортировке и продаже газа в 2017 году план перевыполнен на 15%.
В 2018 году продолжится реализация программы развития газоснабжения и газификации Республики Коми. В программе предусмотрена газификация новых территории, куда в перспективе придет голубое топливо - это центральные и южные районы региона, а также север республики – город Воркута.
«В 2017 году у нас подготовлено несколько крупных проектных решений, и в 2018 году начнётся строительство. Таким образом, мы охватим новые территории – это юг Республики Коми до села Визинги, также Корткерос, Сонсогорский и Сыктывдинский районы», - заявил Генеральный директор ООО «Газпром межрегионгаз Ухта».
Павел Курлыгин также сообщил, что в декабре 2017 года генеральный директор группы компаний «Газпром межрегионгаз» Кирилл Селезнёв утвердил лимиты инвестиций на 2018 год. Для Республики Коми они составили 2 миллиарда рублей. Это второй показатель в стране по объёмам инвестиций.
Глава Республики Коми Сергей Гапликов поблагодарил руководство группы компаний «Газпром межрегионгаз» за плодотворное сотрудничество и выразил уверенность в успешной реализации всех совместных планов, обозначенных на 2018 год.

